
BÁRÐUR ER IKKI STOLTUR AV AT FÁA PENGAR ÚR DANMARK
– Eg eri ikki stoltur av, at vit fáa ríkisveiting úr Danmark. Men sum støðan er 
nú, er hon neyðug fyri at varðveita vælferðarstigið, vit hava í Føroyum. Tað 
staðfesti Bárður S. Nielsen, løgtingsmaður fyri Sambandsflokkin, og formaður 
floksins í gjár, tá Løgtingið viðger fíggjarlógina fyri næsta ár. Hann vísti á, at 
tilsamans er tilskotið frá danska statinum til føroyska samfelagið, umleið eina 
milliard tilsamans. Sostatt svarar danska tilskotið til føroyska samfelagið 

Í 1978 byrjaði 
Holger Hansen 
í starvi hjá P/f 
Poul Hansen. 
Herfyri gavst 
hann fyri aldur, 
eftir full 40 ár í 
starvi í fyritøkuni

 
Í tí sambandi varð hann heiðr­
aður við at fáa handað Den 
Kongelige Belønningsmedalje.

Tað var Kristian IX, kongur, 
sum byrjaði at handað Den 
Kongelige Belønningsmedalje. 
Tað er sitandi monarkur, sum 
ger av, hvør skal fáa hana. Nú 
á døgum verður hon fyrst og 
fremst givin sum eitt tekin 
fyri langa og trúgva tænastu 
í vinnulívinum. 

Medaljan verður vanliga 
handað eftir 50 ára trúgva tæn­
astu, men um arbeiðsforholdið 
endar eftir 40 ár, verður hon 
eisini handað, sum í hesum 

førinum. Vanlig arbeiðsfólk fáa 
eina silvurmedalju, funksjon­
erar silvurmedalju við krúnu 

á og leiðarar eina gullmedalju. 
Á forsíðuni á medaljuni er 

vangamyndin hjá Margretu, 

drotning, við orðunum 
MARGARETA II og REGINA 
DANIÆ.

Fyri 40 ára 
drúgva tænastu 
varð Sofus Debes 
Johannesen 
heiðraður við 
»fortjeneste­
medalju« frá 
drotningini

Fríggjadagin 28. september 
var hátíðarløta í hølunum 
hjá Taks úti í Kvíggjartúni á 
Argjum. Høvið var, at Sofus 
Debes Johannesen frá Gjógv 
varð heiðraður við »fortjen­
estemedalje« frá drotningini.
1. august hevði hann 40 ára 
starvsdag hjá Taks, og var tað 
í hesum sambandi, at hann 
varð heiðraður.

Sofus er føddur í 1960. Eft­
ir skúlagongd við Gjógv og á 
Oyrarbakka byrjaði hann 1. 
august í 1977 hann sum skriv­
stovulærlingur á Líkningar­
ráð Føroya.

Seinni var Líkningarráð 
Føroya og Føroya Tollstova  
løgd saman til Toll- og Skatt­
stovu Føroya. Hann fór 
seinni í starv á Menningar­

deildini, sum seinni hevur 
broytt navn til KT-deildin, 
har hann framvegis arbeiðir.

Fyrstu árini hann arbeiddi 
í Havn – frá 1977 til 1987 – 

buði hann í Havn, annars 
hevur hann búð við Gjógv og 
hevur koyrd ímillum Gjógv 
og høvuðsstaðin síðani 1987.

Sofus D. Johannesen 
heiðraður fyri 40 ára tænastu

Holger Hansen fekk medalju 
frá kongshúsinum

– Vit gera nógv við ta 
óforsvarligu ólógligu 
prutlkoyringina í 
miðbýnum. Bara í 
hesum mánaðinum 
hava vit tikið um 20-
25 prutl, segði Niclas 
Akraberg Poulsen 
á politigarðinum 
við Sosialin fyri 40 
árum síðani, 4. ok
tober í 1978. Blaðið 
skrivar soleiðis: 

Ein lesari hevur biðið 
Ferðsluteigin kanna, 
um nakað verður gjørt 
við ta óforsvarligu 
prutlkoyringina m. a. í 
miðbýbum í Havn. Um 
hvat verður gjørt fyri 
at halda koyriforboðið 
eftir kl. 21, og hvat verð­
ur gjørt við tey, sum 
verða tikin fyri ólóg­
liga koyring. Harafturat 
spyr lesarin, um nakrar 
ætlanir eru um ferðslu­
regulering í býum.

Nógv ólóglig prutl
Niclas Akraberg Poulsen 
sigur, at hvørjaferð teir 
koma fram á eitt prutl, 
sum koyrir ov skjótt, 
verður tað tikið.

Bara í døgunum frá 1. 
til 20. sepetember eru um 
20-25 prutl tikin fyri at 
hava koyrt ov skjótt. Av 
teimum vóru 17 ólóglig. T. 
v. s. tað sama sum, at ólóg­
ligir lutir eru settir á.

Er prutlið í lagi, verður 
einki g jørt. Hinvegin 
verða teir ólógligu lutirnir 
tiknir av og prutleigarin 
kemur fyri rættin. Verður 
viðkomandi dømdur, fær 
hann eina bót, sum kann 

koma upp í einar 1200 
krónur. Í mista lagi kann 
roknast við 300 kr.

Viðhvørt keur tað fyri, 
at politiið leggur hald á 
prutlið sjálvt. Hetta hend­
ir, tá eigarin frammanun­
dan hevur verið í rætti­
num tvær ferðir. 

Gera hvat 
teir kunnu
Niclas Akraberg Poulsen 
sigur, at teir gera, hvat 
teir kunnu fyri at koyr­
iforboðið í miðbýnum á 
kvøldi verður hildið.

– Men prutlkoyrarnir 
vita sum oftast, hvar pol­
itibilurin er, og so taka 
teir ein kjans, sigur Niclas 
Akraberg Poulsen.

Viðvíkjandi ferðslureg­
ulering í miðbýym verður 
upplýst, at ætlanin er ikki 
at hava ferðslupolitistar 
til at regulera ferðsluna 
fast, men at tað verður 
gjørt viðhvør.t

Hetta kemst m. a. av, 
at tað er so stutt millum 
vegamótini, at verður 
ferðslan hildin aftur í 
einum, steingir hon frá­
koyringarmøguleikan í tí 
næsta.

Annars upplýsir Niclas 
Akraberg Poulsen, at 
kanningar eru gjørdar 
um gøtuljós skulu setast 
upp ella ikki. Ferðslu­
tættleikin er eins stórur 
her og aðrastaðir, men 
einki verður vunnið við 
ferðsluljósum, tí tey vilja 
eisini skapa steðg á næsta 
vegamóti.

Á myndini stjórin hjá P/f Poul Hansen, Høgni Hansen, og Holger Hansen

17 ólóglig prutl 
tikin hendan 
mánaðin

Sofus Debes Johannesen við fortjenestemedaljuni, sum 
hann fekk fyri 40 ára trúgva tænastu hjá Taks

næstan til inntøkurnar av vanligum landsskatti. Hann heldur, at tað stískil er 
skeivt at føra seg fram sum um at ríkisveitingin lítlan og ongan týdning hevur.
Hann heldur, at tey, sum vilja avtaka ríkisveitingina, hava tískil skyldu til at 
greiða fólki frá, hvørjar vælferðartænastur so skulu skerjast – ella hvussu nógv 
skattur og avgjøld skulu hækkast fyri at varðveita tað samfelag, vit hava í dag.


